
DEHQON VA TOMORQA 
XOʻJALIKLARIDA 
SUGʻORILADIGAN 
YERLARNING 
UNUMDORLIGINI OSHIRISH 
YOʻLLARI 

UDK: 631/635(575.1) 

Xoʻjageldiev Chorshanbi Pardayevich
i.f.f.d. (PhD), dots.v.b.

Annotatsiya: Ushbu maqolada dehqon va tomorqa xoʻjaliklarida sugʻoriladigan yerlardan foydalanish holati Surxondaryo 
viloyatining Oltinsoy, Shoʻrchi, Qumqoʻrgʻon, Jarqoʻrgʻon, Sherobod va Termiz tumanlaridagi tomorqa yerlaridan foyda-
lanuvchilar oʻrtasida soʻrovnoma oʻtkazish usuli bilan oʻrganildi. Ushbu soʻrovnoma natijalariga koʻra, dehqon va tomorqa 
xoʻjaliklari foydalanadigan yerlarni bonitirovkalash xizmatini tashkil etish taklifi ishlab chiqildi. Fikrimizcha, dehqon va 
tomorqa xoʻjaliklarida yer uchastkasiga boʻlgan ijara huquqini garovga qoʻygan holda yer unumdorligini oshirishni koʻzda 
tutuvchi meliorativ loyihalarni moliyalashtirish uchun kredit mablagʻlaridan foydalanishlari maqsadga muvofiq boʻladi. 

Kalit soʻzlar: sugʻoriladigan yerlar, soliq, yer resurslari, tuproq unumdorligi, yer sifati, bonitet bali, moliyaviy koʻrsatkichlar, 
soliq tizimi, sugʻurta, kreditlash.

Abstract: This article examines the use of irrigated lands in farms and household plots in the regions of Oltinsoy, Sho‘rchi, 
Qumqo‘rg‘on, Jarkurgan, Shyerobod, and Termiz districts through a survey conducted among household plot usyers. 
Based on the results of this survey, a proposal was developed to establish a land grading syervice for farms and household 
plots. It is suggested that it would be appropriate for farms and household plots to use credit funds to finance reclamation 
projects aimed at improving soil fyertility by pledging their leasehold rights as collatyeral.

Key words: irrigated lands, tax, land resources, soil fyertility, land quality, bonitet score, financial indicators, tax system, 
insurance, lending.

Аннотация: В данной статье исследуется использование орошаемых земель в фермерских и приусадебных хозяй-
ствах методом проведения опроса среди пользователей приусадебных участков по области, районах Олтинсой, 
Шурчи, Кумкурган, Джаркурган, Шерабад и Термез. На основе результатов этого опроса было разработано пред-
ложение по организatsiи службы бонитировки земель для фермерских и приусадебных хозяйств. Мы считаем, 
что фермерам и приусадебным хозяйствам целесообразно использовать кредитные средства для финансиро-
вания мелиоративных проектов, направленных на повышение плодородия почв, заложив в качестве залога права 
аренды на земельные участки.

Ключевые слова: орошаемые земли, налогообложение, земельные ресурсы, плодородие почвы, качество земель, 
балл бонитета, финансовые показатели, налоговая система, страхование, кредитование. 

K I R I S H
Respublikamizda sugʻoriladigan yerlardan foydalanishda, ayniqsa, dehqon xoʻjaliklari, tomorqa yer egalari 

foydalanadigan yer maydonlarida qishloq xoʻjaligi mahsulotlari yetishtirish muhim ahamiyatga ega ekan-
ligi bilan ajralib turadi. Oʻzbekiston yer fondining 9 % ga yaqinini ekin maydonlari, sugʻoriladigan yerlar esa  
7,5 % ni tashkil etadi. Bugungi kunda har bir gektar sugʻoriladigan yerga oʻrtacha 7,1 kishi toʻgʻri kelib, ushbu 
koʻrsatkich xalqaro me’yorlarga nisbatan ancha yuqoridir. Statistik ma’lumotlarga koʻra, mamlakatimizda faoliyat 
yurituvchi tomorqa yer egalari soni 5,5 mln kishini tashkil etib,  ular 502,3 ming gektardan ziyod yer maydonida 
mehnat qilmoqda. Lekin yetishtirilayotgan mahsulotlar miqdori  yildan yilga oʻsib borayotgan aholi ehtiyojlari 
uchun yetarli emasligini bozorlarimizdagi narxlarning keskin oʻsib borishi koʻrsatib turibdi.   

Oʻzbekiston Respublikasi Prezidentining 2017-yil 9-oktyabrdagi “Fermer, dehqon xo‘jaliklari va tomorqa 
yer egalarining huquqlari va qonuniy manfaatlarini himoya qilish, qishloq xo‘jaligi ekin maydonlaridan samarali 

foydalanish tizimini tubdan takomillashtirish chora-tadbirlari to‘g‘risida”gi ПФ-5199-son1 Farmoni va 2018-yil 
26-apreldagi “Fermer, dehqon xo‘jaliklari va tomorqa yer egalari faoliyatini takomillashtirish bo‘yicha qo‘shimcha 
chora-tadbirlar to‘g‘risida”gi PQ-3680-son2  qarori qabul qilinganligi qishloq xoʻjaligi ishlab chiqarishida katta 
amaliy oʻzgarishlar boʻlishiga olib keldi. 

A D A B I Y O T L A R  S H A R H I
Dehqon va tomorqa xoʻjaliklari faoliyatini qoʻllab-quvvatlashning tashkiliy, iqtisodiy va moliyaviy mexanizm-

larini takomillashtirishning nazariy-ilmiy, uslubiy va amaliy muammolari bo‘yicha xorij olimlaridan Lin Fey X, 
Rabinovich B, Kovalenko N.Ya, Popov N, Petraneva G va boshqalar tomonidan tadqiqot ishlari olib borilgan.

Mahalliy iqtisodchi olimlar Q. Chariev, A. Altiev,  N. Xushmatov, Sh. Xasanov, T. Farmonov,  
R. Ergashev, Ch. Murodov va boshqalar ushbu yo‘nalishlarda o‘z ilmiy izlanishlarini olib borishgan. Ushbu 
tadqiqotlar doirasida amalga oshirilgan ilmiy-tadqiqot ishlari va ilmiy-nazariy izlanishlarga qaramasdan dehqon 
va tomorqa xoʻjaliklarida yer unumdorligini oshirishni ragʻbatlantirish bilan bog‘liq masalalar yetarli darajada 
o‘rganilmaganligi mazkur yo‘nalishlar yuzasidan taklif va tavsiyalar ishlab chiqish zaruriyatini belgilab beradi.

T A D Q I Q O T  M E T O D O L O G I YA S I 
Tadqiqotning asosiy maqsadi dehqon va tomorqa xoʻjaliklarida sugʻoriladigan yerlardan foydalanish sama-

radorligini oshirishda tuproq unumdorligi muhim ta’sir koʻrsatuvchi omillardan biri ekanligidan kelib chiqib,   
tuproq unumdorligini oshirishni ragʻbatlantirish yuzasidan taklif va tavsiyalar ishlab chiqishdan iborat. Ushbu 
maqolaning nazariy, amaliy va uslubiy asosi sifatida iqtisodiy adabiyotlar va ilmiy maqolalar, iqtisodchi olim-
larlarning shu sohaga oid fikr-mulohazalarini oʻrganish, jarayonlarni kuzatish, hodisa va jarayonlarga tizimli 
yondashuv,  baholash, iqtisodiy va qiyosiy tahlil oʻtkazish orqali tegishli xulosa, taklif hamda tavsiyalar berilgan. 
Tadqiqot jarayonida umumiqtisodiy usullar bilan bir qatorda statistik ma’lumotlarni jamlash, umumlashtirish, 
taqqoslash, soʻrovnoma oʻtkazish usullari qoʻllanilgan.

T A H L I L  V A  N A T I J A L A R
Ilmiy tadqiqotlarimizda Surxondaryo viloyatida tomorqa yerlaridan foydalanuvchilar ixtiyoridagi  sugʻori-

ladigan yerlardan foydalanish holati Oltinsoy, Shoʻrchi, Qumqoʻrgʻon, Jarqoʻrgʻon,  Sherobod va Termiz tuman-
larida soʻrovnoma oʻtkazish usuli bilan oʻrganildi. (1-rasm).

1-rasm. Soʻrovnoma ijobiy natijalari.

1  https://lex.uz/docs/3371644
2  https://lex.uz/docs/3698698

1. Yer uchastkasi bonitet bali haqida tushunchaga egamisiz?
2. Yerdan unumli foydalanishda tuproq unumdorligi holati(bonitet bali)ni bilish va uni aniqlash muhimmi?
3.Yer bonitet bali (unumdorlik koʻrsatkichi)ni aniqlash boʻyicha bonitirovkalash korxonasi xizmatidan foyda-

lanishni xohlaysizmi?
4.Yer bonitet balini bilish mahsulot ishlab chiqarishda moddiy resurslarni rejalashtirishda zarur deb hisob-

laysizmi?
5. Yer uchastkangiz tuproq unumdorligini oshirishda moliyaviy qoʻllab-quvvatlash kerak deb hisoblaysizmi? 

(mas. bank krediti, biror bir jamgʻarma hisobidan)
Soʻrovnoma  natijalariga koʻra, “yer uchastkasi bonitet bali haqida tushunchaga egamisiz”, degan savolga 

respondentlarning 62,9 %i “yoʻq” deb javob berishgan. “Yerdan unumli foydalanishda tuproq unumdorligi holati  
(bonitet bali)ni bilish va uni aniqlash muhimmi”, degan savolga 82,9 %i “muhim”, “unumdorlik koʻrsatkichi (bonitet 
bali)ni aniqlash boʻyicha “bonitirovkalash korxonasi xizmatidan foydalanishni xohlaysizmi”, degan savolga  
84,8 %i “xohlayman”, “yer bonitet balini bilish mahsulot ishlab chiqarishda moddiy resurslarni rejalashtirishda 
zarur deb hisoblaysizmi” degan savolga 87,5 %i “zarur” deb javob berishgan (1-rasm). Soʻrovnoma natijalaridan 
koʻrinadiki, Surxondaryo viloyati tumanlarida tomorqa yerlaridan foydalanuvchilar tuproq unumdorligi (bonitet 
bali) holati haqida yetarlicha ma’lumotga ega emas, bu, oʻz navbatida, qishloq xoʻjaligi mahsulotlari yetishti-
rishda moddiy resurslar xarajatlarini ilmiy asoslangan me’yorlar boʻyicha amalga oshirishga toʻsqinlik qilmoqda.

Bu jarayonni Surxondaryo viloyati Termiz tumani “Amu sohili” mahallasi va Oltinsoy tumani “Bibizaynab” 
mahallasi tomorqa yerlarida kartoshka yetishtirish misolida ham koʻrib chiqildi. Tahlillar shuni koʻrsatmoqdaki, 
Termiz tumani “Amu sohili” mahallasi tomorqa yerlaridan foydalanuvchilar 0,01 ga yerga oʻrtacha 376,7 ming 
soʻm xarajat evaziga oʻrtacha 150,7 ming soʻm foyda olishgan (1-jadval).

1-jadval. Termiz tumani “Amu sohili” mahallasi tomorqa yerlarida kartoshka yetishtirish iqtisodiy koʻrsatkichlari 
(2022-yil).

№
Tomorqa egasi

Ek
in

 m
ay

do
ni

,g
a

1 birlik ekin maydoniga nisbatan

Ye
r m

ay
do

ni
, g

a

Ye
tis

ht
iri

lg
an

 m
ah

su
lo

t
m

iq
do

ri,
 t

M
ah

su
lo

t y
et

is
h-

tir
is

h 
xa

ra
ja

t-
la

ri,
 m

in
g 

so
ʻm

D
ar

om
ad

,
m

in
g 

so
ʻm

Fo
yd

a,
m

in
g 

so
ʻm

R
en

ta
be

lli
k,

%

1 2 3 4 5 6 7

1 Tilovova N 0,05 0,01 0,2 355,3 508,0 152,7 43,0

2 Allayorov I 0,04 0,01 0,2 383,4 500,0 116,6 30,4

3 Xidirova M 0,03 0,01 0,2 386,7 512,0 125,3 32,4

4 Allanov T 0,06 0,01 0,18 372,2 540,0 167,8 45,1

5 Xolboyev J 0,02 0,01 0,2 314,0 500,0 186,0 59,2

6 Xudoyberdiyeva N 0,15 0,01 0,25 402,7 650,3 247,6 61,5

7 Turopov I 0,03 0,01 0,23 389,0 575,0 186,0 47,8

8 Eshboyev B 0,04 0,01 0,17 375,0 500,0 125,0 33,3

9 Tilovov B 0,03 0,01 0,23 402,3 533,3 131,0 32,6

10 Bozorova N 0,02 0,01 0,2 386,0 455,0 69,0 17,9

Oltinsoy tumani “Bibizaynab” mahallasida yashovchi Dobilov Ch. 0,01 ga yer maydonidan 0,21 t hosil 
yetishtirish uchun 297,1 ming soʻm xarajat qilgan, Sobirov O. esa 0,01 ga yer maydonidan  325,1 ming soʻm 
xarajat evaziga 0,19 t kartoshka yetishtirgan (2-jadval). Xarajatlarni hisoblashda “1 ga maydon uchun”).

2-jadval. Oltinsoy tumani “Bibizaynab” mahallasi tomorqa yerlarida kartoshka yetishtirishning iqtisodiy 
koʻrsatkichlari (2022-yil)

1 2 3 4 5 6 7
1 Abdusamatov Q 0,11 0,01 0,2 345,7 530,0 184,3 53,3
2 Eshmanov X 0,12 0,01 0,2 384,4 562,5 178,1 46,3
3 Misirov Oʻ 0,15 0,01 0,22 298,6 432,0 133,4 44,7
4 Qosimov Oʻ 0,35 0,01 0,25 344,5 491,1 146,6 42,5
5 Dobilov Ch 0,16 0,01 0,21 297,1 426,9 129,8 43,7
6 Togʻayev T 0,25 0,01 0,2 335,6 515,0 179,4 53,5
7 Sobirov O 0,16 0,01 0,19 325,1 470,0 144,9 44,6
8 Chorshanbiyev X 0,09 0,01 0,21 298,8 462,5 163,7 54,8
9 Mustayev A 0,22 0,01 0,22 348,3 532,4 184,1 52,9

10 Xoʻshboqov B 0,07 0,01 0,2 377,3 585,0 207,7 55,0

Xarajatlarni hisoblashda “1 ga maydon uchun” urugʻlik sarfi oʻrtacha 2800-3500” kg, Sabzavot, poliz ekin-
lari va kartoshkachilik ilmiy-tadqiqot instituti tomonidan ishlab chiqilgan 1 sentner kartoshka yetishtirish uchun 
me’yor boʻyicha Surxondaryo sharoitida N=8,7 kg, P=5,5 kg va K=3,3 kg sarflanishi, turli kasallik va zararkunan-
dalarga qarshi kurash kabilar xarajatlari hisobga olindi. 

Yuqoridagi tahlillar shuni koʻrsatadiki, tomorqa yer egalari yer uchastkasi bonitet bali haqida aniq ma’lu-
motga ega emasliklari hisobiga bir xil hajmdagi yer maydonidan turli miqdordagi xarajatlar hisobiga turli hajmda 
mahsulot yetishtirishmoqda. Bu, oʻz navbatida, tomorqa yerlaridan foydalanuvchilarning foydasi kamayishiga 
olib kelmoqda va tomorqa yerlaridan samarali foydalanishga toʻsqinlik qilmoqda.

Dehqon xoʻjaliklari, tomorqa yer egalari foydalanadigan yer maydonlarining shu davrgacha bonitet bali 
aniqlanmaganligi hosil yetishtirish xarajatlari va daromadlarini aniqlashtirish va qishloq xoʻjaligi mahsulotlari 
ishlab chiqarish prognozlarini asoslash imkoniyatlarining pastligini keltirib chiqarmoqda. Shu nuqtayi nazardan, 
dehqon va tomorqa xoʻjaliklari foydalanishidagi yer maydonlarining bonitet balini aniqlash mexanizmini yoʻlga 
qoʻyish maqsadga muvofiqdir. Bunda sugʻoriladigan yerlarning bonitet balini aniqlashni amalga oshiruvchi 
bonitirovkalash hududiy xizmati faoliyati tizimli ravishda yoʻlga qoʻyiladi. Bu xizmat davlat-xususiy sherikchiligi 
asosida va vakolatli davlat organi tomonidan beriladigan litsensiyaga koʻra oʻz faoliyatini amalga oshiradi. 
Dehqon  va tomorqa xoʻjaliklari foydalanishidagi yer maydonlarining bonitet balini aniqlash ixtiyoriy va oʻzaro 
kelishuvga asosan har 3-5 yilda aniqlanadi.

Dehqon xoʻjaliklari va tomorqa yerlaridan foydalanishda qishloq xoʻjaligi mahsulotlari yetishtirishni yanada 
barqaror sur’atlarga yetkazish uchun keng imkoniyatlar mavjud. Bu ishni amalga oshirish uchun, bizningcha, 
quyidagi tadbirlarni amalga oshirish lozim:

a) dehqon xoʻjaliklari va tomorqa egaligiga tegishli sugʻoriladigan 
yerlarini toʻla inventarizatsiyadan oʻtkazish va yer unumdorligini bonitirovkalash orqali aniqlashni amalga 

oshirish; 
b) dehqon xoʻjaliklari va tomorqa yer egalariga agroservisning barcha turlari boʻyicha xizmatlar koʻrsatishni 

kengaytirish;
v) dehqon xoʻjaliklari va tomorqa yer egalari tomonidan ishlab chiqarilayotgan qishloq xoʻjaligi mahsu-

lotlarini uy sharoitida qayta ishlashga asoslangan mini texnologiyalarni ishlab chiqishni yoʻlga qoʻyish, ishlab 

chiqarilayotgan mahsulotlarini sertifikatlash va sotilishini ta’minlash hamda shu asosda qishloqda kasanachilik 
faoliyatini yanada rivojlantirish; 

g) har bir tumanda dehqon va tomorqa xoʻjaliklari uyushmalarini tashkil qilish, ular orqali dehqon va tomorqa 
xoʻjaliklari faoliyatiga koʻmak berishni kuchaytirish. 

Hozirgi vaqtda qishloq xoʻjaligida yer resurslaridan samarali foydalanish dolzarbligi va dehqon xoʻjaliklari, 
tomorqa yer egalarining yerdan foydalanishida mablagʻlar bilan ta’minlanishi ahvoli qoniqarli emasligi qishloq 
xoʻjaligi takror ishlab chiqarishida asosiy vosita va omil boʻlgan yer unumdorligidan samarasiz foydalanilayot-
ganligi sabablidir. Koʻplab dehqon xoʻjaliklari va tomorqa yer egalarining foydalanishidagi yerlarning ahvoli 
qoniqarli emas, chunki ushbu yerlar shoʻrlanish, begona oʻt bosishi, choʻllanish va boshqa salbiy faktorlar 
ta’sirida unumdorligi past sanaladi. 

X U L O S A  V A  T A K L I F L A R
Dehqon xoʻjaliklari, tomorqa yer egalari foydalanishidagi yer maydonlaridan foydalanish samaradorligini 

va mahsulot ishlab chiqarish xarajatlarini optimallashtirishga erishishda dehqon xoʻjaliklari, tomorqa yerlaridan 
foydalanuvchilar yer maydonlari ball bonitetini aniqlash mexanizmini yoʻlga qoʻyishi maqsadga muvofiq. Hozirgi 
vaqtgacha faqatgina fermer xoʻjaliklari yer maydonlarida ball boniteti aniqlanib kelinadi.  

Dehqon xoʻjaliklari, tomorqa yer egalari foydalanishidagi yer maydonlarining shu davrgacha bonitet bali 
aniqlanmaganligi shu yer maydonlaridan joriy hosil yetishtirish xarajatlari va daromadlarini aniqlashtirish hamda 
qishloq xoʻjaligi mahsulotlari ishlab chiqarish prognozlarini ishlab chiqish imkoniyatining pastligini keltirib chiqa-
radi. Shu nuqtayi nazardan, dehqon xoʻjaliklari, tomorqa yer egalari foydalanishidagi yer maydonlarining bonitet 
balini aniqlash mexanizmini yoʻlga qoʻyish maqsadga muvofiqdir. 

Bunda sugʻoriladigan yerlarning bonitet balini aniqlashni amalga oshiruvchi hududiy bonitirovkalash xizmati 
faoliyati tizimli ravishda yoʻlga qoʻyilishi lozim deb hisoblaymiz. Dehqon xoʻjaliklari, tomorqa yer egalari foydala-
nishidagi yer maydonlarining bonitet balini aniqlash ixtiyoriylik va oʻzaro kelishuvga asosan muayyan muddatda 
aniqlanishi lozim.   Ushbu ilmiy yangilikni amaliyotga joriy qilinishi quyidagi natijalarni beradi:

dehqon va tomorqa yerlaridan foydalanuvchilarning yerdan foydalanish jarayonida resurslarni tejash, 
xarajatlar va foydalilik darajasini rejalashtirish imkoniyatini beradi hamda bozorda qishloq xoʻjaligi mahsulotlari 
narxini keskin oshishi oldini oladi;

dehqon va tomorqa yerlaridan foydalanuvchilarning boshqa korxonalar bilan hamkorligi samaradorligini 
oshirishga xizmat qiladi;

dehqon va tomorqa yerlaridan foydalanuvchilarning yer uchastkasidan samarali foydalanishlarini ta’min-
laydi va aholining turmush sifatini oshirishga xizmat qiladi.

Dehqon xoʻjaliklari va tomorqa yer egalarining yer unumdorligini oshirishda turli agroservis xizmat-
laridan past darajada foydalanishadi. Ushbu muammolarni yechimi sifatida fermer xoʻjaliklari yer uchast-
kasining ijaraga olish huquqi qiymatini Oʻzbekiston Respublikasi Markaziy banki boshqaruvining 2004-yil  
13-martdagi 6/17-sonli qarori3 bilan tasdiqlangan “Yer uchastkasini ijaraga olish huquqi qiymatini baholash 
tartibi to‘g‘risida nizomni tasdiqlash haqida”gi Nizomga oʻxshash  dehqon xoʻjaliklari va tomorqa yer egalarining 
yerga egalik  huquqini garovga qoʻyib, uzoq muddatli ipoteka krediti olish mexanizmini amaliyotga tatbiq qilish 
boʻyicha Nizom ishlab chiqilishi lozim. Ushbu nizom asosida taqdim etiladigan uzoq muddatli ipoteka kreditlari 
quyidagi maqsadlarda foydalanilishi kerak:

yer uchastkasining shoʻrlanish darajasini pasaytirishga;
yer uchastkasining begona oʻtlar bilan qoplanishidan himoyalashga;
tuproq tarkibida gumus miqdorini oshirishga;
yer uchastkasining agroximiyaviy kartogrammasini ishlab chiqishga va boshqa yer unumdorligini oshirishni  

koʻzda tutuvchi tadbirlarga.
Tijorat banklari kredit xatarini amaldagi huquqiy me’yorlar asosida garovga qoʻyilgan yer uchastkasini yer 

egasining roziligi bilan ma’lum muddatga uchinchi shaxsga foydalanishga berish yoʻli bilan  kamaytirish imkoni-
yatiga ega va bu jarayon bank tomonidan nazorat qilinishi lozim.

Foydalanilgan adabiyotlar roʻyxati
1. Altiyev A.S. Yer resurslaridan foydalanish tizimini tartibga solish muammolari. Monografiya. ISBN 978-9943-19-435-9, 

Oʻzbekiston  Respublikasi Fanlar Akademiyasi “Fan” nashriyoti, 2018 y., 272 b. 
2. Choriyev Q., Xushmatov N. Dehqon va fermer xoʻjaliklari faoliyatini rejalashtirish, –T,: “Sharq”, 2002.  
3. Xoʻjageldiyev Ch.P. (2010). Unumdorlik va samaradorlik – barqarorlik garovi. Oʻzbekiston qishloq xoʻjaligi jurnali, (1), 

24.

3  https://lex.uz/acts/-821965

